
Mbi vlerésimin tatimor

Detyrimet tatimore té personave tatimpagues vlerésohen sipas dispozita ligjore té ligjit
nr. 9920 daté 19.05.2008, “Pér procedurat tatimore né Republikén e Shqipérisé”, i
ndryshuar.
Vlerésimi tatimor béhet né dy ményra:

e tékryeranga tatimpaguesi

e té kryera nga Administrata Tatimore

Tatimpaguesi kryen vetévlerésim tatimor né rastet e parashikuara nga ligji, i cili pércakton
gjithashtu llogaritjen, pagesén, ményrén dhe afatin. Té tilla jané deklarimet e tatimit mbi
vlerén e shtuar, té tatimit mbi fitimin, kontributet pér sigurimet shoqgérore dhe
shéndetésore, tatimi mbi té ardhurat nga punésimi, tatimi i thjeshtuar mbi fitimin e
biznesit té vogél etj..

Gjithashtu, vetédeklarimi béhet dhe pér té ardhurat, qé tatimpaguesi rezident shqiptar ka
realizuar jashté territorit té Republikes sé Shqipérisé. Vetédeklarime béhen edhe né rastet
e parapagimit té Tatimit mbi Fitimin dhe té Tatimit té thjeshtuar mbi Fitimin e biznesit té
vogél, ku llogaritja dhe afatet jané té parshikuara me ligj.

Llogaritja e késteve té parapagimit té tatimit té thjeshtuar mbi fitimin té biznesit té vogél
apo pagesa e detyrimit té tatimit té thjeshtuar mbi fitimin e biznesit té vogél, bazohet né
meényrén e parashikuar né ligjin “Pér sistemin e taksave vendore” dhe udhézimit né zbatim
té tij “Pér tatimin e thjeshtuar mbi fitimin e biznesit té vogél”.

Né té gjitha rastet e sipérpérmendura, Administrata Tatimore, ka autoritetin dhe detyrimin
pér ta mbikqyrur gjithé procesin e vlerésimit té béré nga tatimpaguesi.

Ményra e dyté e vlerésimit tatimor béhet nga Administrata Tatimore, sipas parashikimeve
dhe né rastet e parashikuara né ligjin nr. 9920 daté 19.05.2008, “Pér procedurat tatimore
né Republikén e Shqipérisé”, i ndryshuar.

Vlerésimi béhet né rastet kur:
¢ Administrata Tatimore ka ushtruar kontroll dhe vlera e detyrimit e deklaruar nga
tatimpaguesi éshté e pasakté
e Administrata Tatimore konstaton se detyrimi tatimor i dhéné né deklaratén
tatimore,éshté i pasakteé.
e Personi i tatueshém nuk ka respektuar detyrimin ligjor pér té paraqitur deklaratén
tatimore
e Personi i tatueshém nuk lejon hyrjen pér ushtrimin e kontrollit tatimor te
autorizuar
Vlerésimi i béré nga Administrata Tatimore hyn né fuqi 10 dité kalendarike pas datés kur
ky vlerésim éshté marré ose konsiderohet té jeté marré nga tatimpaguesve. Barra e provés

né lidhje me pasaktésiné e vlerésimit tatimor té kryer nga Administata Tatimore bie mbi
tatimpaguesin.

Megjithaté, tatimpaguesi né té dy rastet e parashikura mé lart, mund té paraqesé
deklaratén tatimore dhe vlerésimi i béré nga Administrata Tatimore bie poshté dhe
anulohet sapo paragqitet deklarata apo duke lejuar hyrjen pér ushtrimin e kontrollit né
ambjentet ku ushtrohet veprimtaria ekonomike.

Nése detyrimi tatimor mbahet né burim nga njé agjent i mbajtjes sé Tatimit né Burim dhe
tatimpaguesi nuk éshté subjekt i kérkesés sé dorézimit té deklaratés tatimore pér tatimin e
mbajtur né burim, mbajtja e tatimit éshté vlerésim tatimor.

Kjo ményré pérdoret kryesisht pér Tatimin mbi té Ardhurat Personale nga pagat dhe
shpérblimet e tjera, pér kontributet e sigurimeve shogérore, pér interesat bankare apo ato
té pérfituara nga letrat me vleré, dividendét, huaté dhe qiraté, kalimin e pronésisé, e drejta
e autorit, pronésia intelektuale et;j..

E drejta pér té pérdorur ményrat alternative té vlerésimit tatimor

Népérmjet kontrolleve tatimore, Administrata Tatimore ka té drejté té kryejé verifikimin e
deklarimeve tatimore pér Tatimin mbi Fitimin, pér TVSH-né dhe pér té gjitha llojet e tjera
té detyrimeve tatimore, pérfshiré tatimin mbi té ardhurat nga punésimi dhe kontributet e
sigurimeve shoqgérore dhe shéndetésore.

Né kushte e rrethana té caktuara, Administrata Tatimore, ka té drejté té pérdoré ményrat
alternative té vlerésimit té detyrimeve tatimore té personave té tatueshém.

E drejta pér pérdorimin e ményrave alternative né vlerésimin e detyrimeve tatimore
pérdoret né rastet e méposhtme:

e Kkur personi i tatueshém, pér njé periudhe té caktuar tatimore nuk ka deklaruar
detyrimet e tij sipas pérgjegjésisé sé tij tatimore.

e Kkur gjaté njé kontrolli tatimor té kryer nga Drejtoria Rajonale Tatimore, rezulton se
personi i tatueshém ka paraqitur njé apo disa deklarata tatimore me té dhéna té
pasakta ose té falsifikuara.

e kur gjaté njé kontrolli tatimor té kryer nga Drejtoria Rajonale Tatimore, nuk gjenden
regjistrimet dhe dokumentacioni i duhur pér pércaktimin e detyrimit tatimor, ose
kur kéto regjistrime dhe dokumente kané mangési té tilla gé nuk lejojné paragqitjen e
situatés realé te personit té tatueshém dhe llogaritjen e detyrimeve té tyre tatimore.

e kur personi i tatueshém nuk lejon hyrjen pér kontroll, vlerésimi tatimor béhet
direkt nga zyra.

e kur nuk bashképunon me kontrollin tatimor té Administratés Tatimore dhe nuk vé
né dispozicion té kontrollit, informacionin e kérkuar dhe dokumentet e tjera té
nevojshme pér llogaritjen e detyrimit te tij tatimor.

e kur gjaté njé kontrolli tatimor konstatohet se personi i tatueshém, hyn né
transaksione me persona té lidhur, jo né bazé té parimit té vlerés sé tregut, ose hyn
né transaksione pa efekte ekonomike thelbésore

e Kkur gjaté njé kontrolli tatimor konstatohet se personi i tatueshém, hyn né
transaksione shit/blerje me para né doré dhe kur vlera e transaksionit e kalon
shifrén prej 150,000 leké.

e kur gjaté njé kontrolli tatimor konstatohet se personi i tatueshém, nuk ka pérdorur
rregullisht pajisjet fiskale.

Né cdo rast, kur tatimpaguesi nuk ka dorézuar deklarat tatimore pér njé periudhé té
caktuar, ai njoftohet nga Administrata Tatimore me ané té njé “Letér Kujtesé”, pér mos
pérmbushjen e kétij detyrimi.

Administrata Tatimore i dérgon tatimpaguesit “Letér Kujtesén” brenda 5 ditéve
kalendarike nga pérfundimi i afatit ligjor té deklarimit, duke i kujtuar tatimpaguesit té
dorézojé brenda 10 ditéve té ardhshme kalendarike, deklaratén e padorézuar, qé i pérket
njé periudhe tatimore.

Né rast se tatimpaguesi nuk bén dorézimin e deklaratés tatimore brenda afateve té
parashikurara nga ligji pas marrjes sé “Letér Kujtesés”, Administrata Tatimore kryen
vlerésimin sipas metodave té pércaktimit alternative.

Baza e ményrave alternative té vlerésimit tatimor

Té dhénat kryesore ku bazohet gjykimi i Administratés Tatimore, por pa u kufizuar vetém
né to, jané:

e té dhéna direkte nga deklaratat tatimore té tatimpaguesit apo transaksione té tjera
té ngjashme té tatimpaguesit

e té dhéna direkte, dokumentacione e informacione té marra nga palét e treta

e té dhéna, dokumentacione e informacione té marra nga transaksione té ngjashme té
kryera nga tatimpagues té tjeré

e té dhéna té tjera indirekte, si konsumi energjisé, karburantit, léndéve té para,
normativave té ndryshme, etj.

e cmimet sipas té dhénave té disponueshme né dogané ose ¢mimet e referencés sé
shitjes me pakicé qé disponon Drejtoria e Pérgjithshme e Tatimeve

e té dhéna pér cmimet e tregut té mallrave dhe shérbimeve té ngjashme, ¢cmimet e
referencés sé qirave, si¢ pércaktohen né vendimin e Késhillit té Ministrave pér kété
qéllim.



